
1 UVOD

1.1 Opis i kontekst predloženog Projekta
Javno preduzeće “Komunalac d.d.” Gradačac” („Preduzeće“) je javno preduzeće u Gradačcu, Kanton Tuzla, Federacija Bosne i Hercegovine („FBiH“), koje je osnovala Općina Gradačac („Općina“) radi pružanja javnih usluga u vezi sa vodosnabdijevanjem, prikupljanjem otpadnim voda, upravljanjem čvrstim otpadom i čišćenjem javnih površina, a koje je registrovano kao dioničko društvo u skladu sa Zakonom o javnim preduzećima u FBiH. 

Općina i Preduzeće implementiraju Projekt vodosnabdijevanja Općine Gradačac („Projekt“), koji se razmatra s ciljem finansiranja u vidu kredita od Evropske banke za obnovu i razvoj („EBRD“) u iznosu od do 6 miliona eura.

Sredstva kredita će se koristiti za:

· proširenje sistema vodosnabdijevanja (uključujući novi vodozahvat, nove transportne cjevovode za vodu i distributivnu mrežu); i
· popravke postojeće mreže (uključujući zamjenu dotrajale vodovodne mreže na prioritetnim sekcijama). 
Proširenje sistema vodosnabdijevanja će omogućiti Preduzeću da udvostruči svoju bazu potrošača sa trenutnih 20.000 na 40.000 korisnika. Popravke postojeće mreže će rezultirati u smanjenim gubicima vode i boljem kvalitetu snabdijevanja postojećih korisnika. Općenito, očekuje se da će poboljšano vodosnabdijevanje dovesti do ekonomskih koristi za pogođenu populaciju u polju zdravstva, higijene, očuvanja okoliša i ekonomskog razvoja.
Planirani period implementacije Projekta je 2015 – 2020. Detaljan plan dinamike implementacije će biti pripremljen prije početka radova.

1.2 Opseg dokumenta
Općina i Preduzeće su pripremili ovaj Okvir za oduzimanje zemljišta i ponovnu uspostavu izvora izdržavanja (engl. Land Acquisition and Livelihood Restoration Framework - LALRF) u cilju postavljanja principa za ublažavanje potencijalnih utjecaja eksproprijacije u okviru Projekta, a u skladu s propisima na snazi u FBiH kao i zahtjevima EBRD-ja, naročito Provedbenog zahtjeva (PZ) 5 Okolišne i društvene politike EBRD-ja (2008.)
.

Na osnovu ovog Okvira će se pripremiti detaljni Planovi za oduzimanje zemljišta i ponovnu uspostavu izvora izdržavanja, koji će definisati strane odgovorne za finansiranje i pripremu konačnih planova za oduzimanje zemljišta i ponovnu uspostavu izvora izdržavanja za potrebe Projekta, a na osnovu konačnog projektnog rješenja. Planovi će sadržavati preciznije detalje o osobama pogođenim Projektom, kriterijima za naknade i postupcima koji će se primjenjivati, a u skladu sa ovim Okvirom i PZ 5 Okolišne i društvene politike EBRD-ja.

2 Zakoni i propisi

2.1 Zakon o eksproprijaciji FBiH 
Glavne odredbe Zakona o eksproprijaciji FBiH („Službene novine FBiH“ br. 70/07, 36/10 i 25/12) su kako slijedi:

· Nekretnina može biti eksproprisana samo u slučaju kada je utvrđen javni interes za projekte koji će proizvesti veću korist za javnost (član 3 i 5).

· Eksproprijacija može biti provedena za potrebe Federacije BiH, kantona, gradova, općina, javnih preduzeća i javnih ustanova, osim ako zakonom nije drugačije određeno.

· Zakon o eksproprijaciji eksplicitno podržava sporazumno rješavanje pitanja sticanja prava vlasništva nad određenom nekretninom (član 23) . Ako se ne postigne sporazum o naknadi, nadležni sud rješava o visini naknade (član 60 do 64).

· Opće načelo Zakona o eksproprijaciji je da naknada treba biti pružena u visini tržišne vrijednosti (član 12.). Tržišna vrijednost se izračunava na osnovu cijene na području u kojem se nekretnina ekspropriše, koja može biti postignuta za određenu nekretninu na tržištu, a koja zavisi od ponude i potražnje u trenutku njenog određivanja (član 46.).

· Zakon definiše u detalje kako se naknada određuje za objekte, voćnjake, šumsko zemljište i stabla, te poljoprivredno, građevinsko i gradsko zemljište.

· Prema Zakonu, naknada za eksproprisanu nekretninu određuje se, u pravilu, davanjem druge odgovarajuće nekretnine (član 45). Međutim, naknada se može odrediti i u novcu, ako vlasnik eksproprisane nekretnine ne prihvati kao ekvivalent nekretninu kao naknadu ili ako korisnik eksproprijacije ne može osigurati takvu nekretninu (član 46).

· Za eksproprijaciju bespravno izgrađenih objekata nema naknade (član 45).

· Lične i porodične prilike ranijeg vlasnika eksproprisane nekretnine uzimaju se u obzir, kao i okolnosti koje mogu imati nepovoljan ekonomski učinak, kao korektiv uvećanja visine utvrđene naknade (član 47).

· Prema Zakonu, uslov za podnošenje prijedloga za eksproprijaciju je i dokaz da su osigurana potrebna sredstva i položena kod banke u visini približno potrebnoj za davanje naknade za nekretnine predložene za eksproprijaciju i troškove postupka eksproprijacije, odnosno dokaz o osiguranoj drugoj odgovarajućoj nekretnini (član 24). Zaključeni sporazum mora sadržavati oblik i visinu naknade i rok do kojeg je korisnik eksproprijacije dužan ispuniti obavezu u pogledu naknade (član 26).

· Vlasnici imovine u postupku eksproprijacije imaju pravo na naknadu za gubitke bilo kakve koristi koju bi imali od imovine (član 54).

· Zakon predviđa pravo pogođenih građana da ulože žalbe u mnogim fazama procesa eksproprijacije, počev od upravnih i sudskih žalbi (tj. protiv akta o utvrđivanju javnog interesa (član 16), rješenja o eksproprijaciji (član 30), u vezi s naknandom (član 60).

· Pogođeni vlasnici su informisani tokom cijelog postupka eksproprijacije (tj. da je podnesen prijedlog za eksproprijaciju (član 25); prije donošenja rješenja o eksproprijaciji, nadležna općinska uprava dužna je saslušati pogođenu osobu o činjenicama koje se tiču eksproprijacije (član 27). 

2.2 Druga relevantni propisi u FBiH 

Osobe pogođene Projektom čija prava nisu prepoznata Zakonom o ekspropraciji mogu steći takva prava primjenom sljedeća dva zakona: 
Zakon o vlasničko-pravnim odnosima („Službene novine FBiH“, broj 6/98) uređuje uvjete i način sticanja prava vlasništva nad zemljištem i/ili objektima izgrađenim na tuđem zemljištu.
Zakon o građevinskom zemljištu FBiH („Službene novine FBiH“, br 67/05) dozvoljava legalizaciju bespravno izgrađenih objekata na građevinskom zemljištu u državnom vlasništvu, na kojem je izgrađen objekat. Ovaj Zakon omogućava naknadno izdavanje građevinske dozvole od strane općinskog vijeća u skladu sa Zakonom o prostornom planiranju FBiH. Legalizacija bespravno izgrađenih objekata je dalje regulirano odlukama na kantonalnom nivou, a sprovodi se na općinskom nivou. 
2.3 Primjenjiva EBRD Politika
EBRD primjenjuje svoju Okolišnu i društvenu politiku iz 2008. na ovaj Projekt. Provedbeni zahtjev (PZ) 5 Politike se odnosi na oduzimanje zemljišta. Ključne odredbe PZ 5 su kako slijedi: 

· Sva moguća alternativna projektna rješenja se trebaju razmotriti kako bi se izbjeglo ili minimiziralo fizičko i/ili ekonomsko preseljenje; 

· Sporazumi o naknadi se trebaju zaključivati gdjegod je moguće kako bi se izbjegla eksproprijacija i eliminirala potreba za korištenjem javnih ovlasti za prisilno preseljavanje ljudi;

· Negativni društveni i ekonomski utjecaji eksproprijacije ili ograničenja na korištenje zemljišta i pristup zemljištu se trebaju ublažavati kroz: (i) pružanje naknade za gubitak imovine po zamjenskoj vrijednosti; i (ii) provođenje aktivnosti preseljenja uz adekvatno objavljivanje informacija, konsultacije i informirano učešće pogođenih osoba;

· Izvori izdržavanja i standardi života preseljenih osoba se trebaju poboljšati ili, u najmanju ruku, ponovno uspostaviti na istom nivou;

· Neformalni korisnici zemljišta nemaju pravo na naknadu za zemljište ali imaju pravo na naknadu za objekte koji su u njihovom vlasništvu i posjedu, kao i za sva druga unapređenja na zemljištu;

· Svim kategorijama pogođenih osoba se treba obezbijediti pomoć pri preseljenju u skladu s njihovim potrebama, naročito ranjivim grupama;

· Žalbeni mehanizam se treba uspostaviti što je moguće ranije u procesu, kako bi se blagovremeno primale i rješavale specifične žalbe  u vezi s naknadama i relokacijom koje ulože preseljene osobe i/ili članovi novih zajednica, uključujući mehanizam za mirno i nepristrasno rješavanje sporova.

2.4 Razlike i moguća rješenja 

Ključne razlike između lokalne legislative i EBRD zahtjeva, a koje su obrađene u ovom dokumentu su kako slijedi:

· Naknada za neformalne vlasnike i korisnike zemljišta: u FBiH, jedina kategorija za koju Zakon o eksproprijaciji FBiH predviđa naknadu je kategorija formalnog (zakonitog) vlasnika imovine. U slučajevima kada vlasništvo nad zemljištem nije formalno, primjenjivat će se odredbe Matrice naknada (Tabela 1 ovog dokumenta) u zavisnosti od kategorije osoba pogođenih Projektom.
· Pomoć za ponovnu uspostavu izvora izdržavanja za vlasnike biznisa koji će biti pogođeni gubitkom prihoda usljed utjecaja Projekta: Prema Zakonu o eksproprijaciji FBiH, formalni vlasnici poslovnih objekata imaju pravo na naknadu za gubitak prihoda sve dok ponovo ne uspostave poslovne aktivnosti (član 54). Gubici neformalnim biznisima će se nadoknaditi u skladu sa  odredbama Matrice naknada (Tabela 1 ovog dokumenta).
· Obezbjeđivanje naknade po zamjenske vrijednosti: Naknada za pogođene formalne nekretnine će se obezbijediti po zamjenskoj vrijednosti, koja se izračunava kao tržišna vrijednost nekretnine (kao što je definirano Zakonom o eksproprijaciji FBiH) plus troškovi transakcije koji uključuju troškove registracije i poreze na prenos.
3 Utjecaji Projekta
3.1 Vrste očekivanih gubitaka tokom implementacije Projekta
Projektom se predviđa samo oduzimanje zemljišta, bez fizičkog preseljenja domaćinstava ili biznisa. Oduzimanje zemljišta će uglavnom biti u vidu nepotpune eksproprijacije
 za potrebe postavljanja cijevi, iako se predviđa i nekoliko slučajeve potpune eksproprijacije
 za potrebe izgradnje trajnih objekata kao što su pumpne stanice i kontrarezervoari. 

Nepotpuna eksproprijacija: Projektom se predviđa nepotpuna eksproprijacija oko 1.140 zemljišnih parcela uz trasu cjevovoda, tokom faze izgradnje distributivnih cijevi
. Općina je donijela Odluku o utvrđivanju javnog interesa izgradnje sistema vodosnabdijevanja u decembru 2013. za ovaj Projekt, sa spiskom određenih parcela trase vodovoda. Vrste gubitaka koje se također vezuju za eksproprijaciju ove vrste uključuju gubitak prava služnosti, gubitak godišnjih i višegodišnjih biljaka, te gubitak poslovnih prihoda tokom perioda izgradnje.

Nadalje, u okviru zone bezbjednosti cjevovoda (nekoliko metara), izgradnja bilo kakve vrste objekata neće biti dozvoljena tokom perioda eksploatacije cjevovoda. 

Potpuna eksproprijacija: Bit će potrebno izvršiti potpunu eksproprijaciju manjeg broja zemljišnih parcela u privatnom vlasništvu (koji su kategorisani kao oranice/njive, voćnjaci i šuma) koje se nalaze na lokaciji planiranih objekata, u svrhu postavljanja sljedećih trajnih objekata: 

· 11 pumpnih stanica (10 stanica se planira postaviti na zemljištu koje je trenutno u privatnom vlasništvu i 1 na javnom zemljištu), 
· 7 kontrarezervoara (svih 7 se planira postaviti na zemljištu koje je trenutno u privatnom vlasništvu).
Moguće je i da će biti potrebno privremeno zauzimanje privatnih zemljišnih parcela za potrebe pristupnih puteva i potrebe radnika, postavljanja mašina i materijala. 

Međutim, Projekt će omogućiti razmatranje mikrokorekcija trase u cilju izbjegavanja oduzimanja zemljišta u što većoj mogućoj mjeri.

3.2 Stanovništvo pogođeno Projektom
Još uvijek nije sproveden puni popis i socio-ekonomsko istraživanje među Stanovništvom pogođenim Projektom; stoga, Stanovništvo pogođeno Projektom nije identificirano u ovoj fazi Projekta.
Međutim, anketiranje domaćinstava, kao i javnih institucija i privatnih privrednih subjekata na projektnom području je izvršeno u aprilu 2014., s ciljem procjene socio-ekonomskih uvjeta. 
Anketa domaćinstava je obuhvatila 54 domaćinstva u 27 od 36 Mjesnih zajednica. Premda je anketa zasnovana na relativno malom uzorku, rezultati ankete su značajni iz razloga što pokazuju da Stanovništvo pogođeno Projektom uključuje domaćinstva sa samohranim roditeljima (od kojih su neke samohrane majke), starije osobe (penzionere), djecu (u većini domaćinstava) i nezaposlene (polovina anketiranih). Uz to, 20% anketiranog stanovništva predstavljaju porodice sa niskim primanjima.

Anketa institucionalnih korisnika je obuhvatila 19 privatnih privrednih subjekata i 10 javnih institucija. Anketirane organizacije su uključivale različite vrste komercijalnih i javnih institucija, od privatnih biznisa kao što su restorani ili metalna industrija do velikih javnih ustanova kao što su bolnice i škole.

Mjesne zajednice koje će biti pogođene aktivnostima oduzimanja zemljišta uključuju: Srnice Donje, Srnice Gornje, Biberovo Polje, Hrgovi Donji, Vučkovci, Kerep / Toke, Međiđa Donja, Međiđa Gornja, Jelovče Selo, Zelinja Donja, Zelinja Srednja, Rajska, Mionica III, Lukavac Gornji and Jasenica.
Specifična pitanja: 

Očekuje se da privatna kompanija za vodosnabdijevanje “Vučkovci” koja koristi jedan od bušotina na izvorištu Domazić (za potrebe potpunog snabdijevanja MZ Vučkovci i MZ Srnice Donje i djelimičnog snabdijevanja MZ Srnice Gornje) pretrpi ekonomske gubitke usljed utjecaja Projekta. U cilju potpune procjene opsega gubitaka, Općina će inicirati diskusije i pregovore sa spomenutom privatnom kompanijom na odgovarajući način, te obezbijediti naknadu za eventualne gubitke u skladu sa principima navedenim u ovom Okviru. Puni opseg ekonomskih gubitaka će procijeniti Općina i Preduzeće, a mjere za ublažavanje efekata takvih gubitaka će se definisati u Planu za oduzimanje zemljišta i ponovnu uspostavu izvora izdržavanja.  

Korištenje jedne od bušotina na izvorištu Domazić od strane Brčko Distrikta (za potrebe snabdijevanja MZ Hrgovi i dijelova Brčko Distrikta) će se formalizirati). Općina će inicirati zvanične diskusije po ovom pitanju što je prije  moguće. 

4 Ključni principi i pitanja u vezi sa oduzimanjem zemljišta / naknadama 
4.1 Ključni principi
Općina i Preduzeće su  se obavezali na primjenu sljedećih principa u vezi sa oduzimanjem zemljišta i naknadama tokom implementacije Projekta:

1. Oduzimanje zemljišta će se sprovoditi u skladu sa Zakonom o eksproprijaciji FBiH, Okolišnom i društvenom politikom EBRD-ja i međunarodno prihvaćenom dobrom praksom. Razmatranje mikrokorekcija trase će se omogućiti u okviru Projekta u clju smanjenja potrebe za oduzimanjem zemljišta u što većoj mogućoj mjeri.
2. Sve pogođene osobe će biti informisane i konsultovane tokom pripreme i implementacije Projekta. Svi vlasnici, posjednici i korisnici će biti posjećeni i objasnit će im se proces eksproprijacije, kao i specifični utjecaji na njihove parcele kako bi se omogućile mikrokorekcije trase u cilju smanjenja potencijalnih utjecaja i nepogodnosti.

3. Detaljan Planovi za oduzimanje zemljišta i ponovnu uspostavu izvora izdržavanja će se pripremiti u skladu sa PZ 5 za svaku fazu Projekta koja predviđa eksproprijaciju zemljišta, fizičko preseljenje stanovništva ili gubitak prihoda usljed promjena u korištenju zemljištu ili pristupa resursima. Svaki Plan će podlijegati javnim konsultacijama. Planovi će biti zasnovani na pouzdanim ažuriranim informacijama, te sadržavati osnovne informacije o projektu, utjecajima projekta, pogođenim ljudima i imovini, prava na naknade za sve kategorije pogođenih ljudi, analizu alternativnih opcija za predloženi projekt kao i svim pravnim pitanjima u vezi sa eksproprijacijom i eventualnim razlikama između domaćeg zakonodavstva i PZ 5. Svaki Plan će uključivati i detaljan budžet i vremenski raspored.

4. Bazna socio-ekonomska anketa i popis za svaki Plan za oduzimanje zemljišta i ponovnu uspostavu izvora izdržavanja će identificirati pogođene osobe, uključujući ranjiva domaćinstva kao što su samohrane majke, udovice i udovce, invalide ili osobe koje žive u ekstremnom siromaštvu. Općina i Preduzeće će izvršiti procjenu ovih domaćinstava u kontekstu dostupnih formalnih i neformalnih mreža socijalne zaštite, te alocirati resurse u Planovima za oduzimanje zemljišta i ponovnu uspostavu izvora izdržavanja kako bi se istim pružila pomoć, kroz, primjerice, osiguranje adekvatnog pristupa uslugama.

5. Referentni datum za utvrđivanje prava na naknade (za formalne i neformalne vlasnike/korisnike zemljišta) će biti datum procjene vrijednosti imovine od strane ovlaštenih sudskih vještaka.  

Osobe koje se nastane na području Projekta nakon ovog datuma neće imati pravo na naknadu.

Referentni datum će se javno objaviti putem medija i na konsultativnim sastancima u pogođenim zajednicama prije sprovođenje popisa / socio-ekonomskog istraživanja. 

6. Svi vlasnici, posjednici i korisnici zemljišta u vrijeme Referentnog datuma, uključujući i korisnike sa ili bez u potpunosti priznatih vlasničkih prava, imaju pravo na određenu vrstu naknade i/ili pomoći: 

· Potpuna eksproprijacija: Za trajno pogođenu imovinu će se pružiti naknada po punoj zamjenskoj vrijednosti kroz davanje naknade u novcu ili slične zamjenske nekretnine.  Zamjenska vrijednost je tržišna vrijednost uvećana za pravne troškove kupovine druge nekretnine, kao što su porezi i takse, registracija u zemljišnim knjigama i sl.; 

· Nepotpuna eksproprijacija: Vlasnicima/posjednicima zemljišta će se pružiti naknada za ustanovljenje služnosti u iznosu za koji je uslijed ustanovljene služnosti umanjena tržišna vrijednost nekretnine kao i za nastalu štetu. Vlasnicima poljoprivrednih kultura pogođenih Projektom, bez obzira da li su vlasnici ili posjednici zemljišta, bit će pružena puna naknada za sve gubitke uzrokovane Projektom. 

7. Za privremeno zauzimanje zemljišta potrebno za izvođenje radova će se pružiti naknada u skladu sa Zakonom o eksproprijaciji FBiH.

8. Izvori izdržavanja ili standard života za osobe pod utjecajem Projekta će se poboljšati ili, ukoliko nije moguće, ponovno uspostaviti na nivou prije preseljenja, što je prije moguće.

9. Procjenu vrijednosti imovine će vršiti zvanično imenovani sudski vještaci, odabrani na osnovu procedure javne nabavke.

10. Pitanja u vezi s isplatom naknade u novcu će se diskutovati i dogovoriti s vlasnicima i svim pogođenim članovima domaćinstva. Naknada u novcu će se isplatiti u cijelosti ili u ratama, prema dogovoru sa pogođenim osobama i u skladu s ugovorima, na bankovni račun koji odrede vlasnici u saglasnosti sa svim pogođenim članovima domaćinstva. U slučajevima gdje postoji više od jednog vlasnika nekretnine (npr. suvlasništvo supružnika), iznos naknade će se podijeliti i isplatiti na bankovne račune koje oni odrede.

11. Naknada za usjeve će se obezbijediti po zamjenskoj vrijednosti. Određivanje pune zamjenske vrijednosti zahtijeva razmatranje ne samo jednogodišnjeg prinosa plodova, nego i trošak ponovne uspostave plantaže (sadnice, priprema tla, đubrivo, itd), kao i prihod izgubljen u toku perioda potrebnog da se ponovno postigne prinos. 

U što je moguće većoj mjeri, eksproprijacija i ulazak u posjed će biti provedeni tako da sve preostale jednogodišnje kulture, neovisno od stadija razvoja, mogu biti ubrane ili požete prije oduzimanja zemljišta od prethodnog vlasnika ili korisnika zemljišta. Za jednogodišnje kulture ubrane prije ulaska u posjed od strane korisnika ekspoprijacije neće biti isplaćena naknada. Za jednogodišnje kulture koje se ne mogu ubrati prije ulaska u posjed ili kulture koje su oštećene građevinskim radovima bit će pružena naknada prema punoj tržišnoj vrijednosti.

Za razliku od višegodišnjih voćki, koje se mogu ubirati tokom dužeg vremenskog perioda, većina komercijalnih vrsta drvne građe se mogu iskoristiti samo jednom, kao što je slučaj s jednogodišnjim kulturama. Stoga, zamjenska vrijednost će biti tržišna vrijednost posječenih stabala, ukoliko pogođena komercijalna šuma ne može biti posječena prije ulaska na posjed od strane korisnika eksproprijacije.

11. Preduzeće i Općina će vršiti monitoring implementacije procesa oduzimanja zemljišta i ponovne uspostave izvora izdržavanja, kako putem internih, zvaničnih institucionalnih kanala, tako i putem nezavisnog, eksternog konsultanta.
4.2 Matrica naknada
Prava na naknadu za različite kategorije osoba i imovine su sumirana u Tabeli 1 dole.

Tabela 1: Specifična prava na naknadu
	Vrsta Projektom pogođenog prava ili imovine ili gubitka 
	Primjenjivi pravni okvir ili politika
	Pravo na naknadu
	Proces i specifični uvjeti

	Gubitak zemljišne parcele (vlasnici)
	Zakon o eksproprijaciji FBiH

EBRD Politika
	Vlasnici:

Zamjenska
 nekretnina: zemljišna parcela slične veličine i karakteristika
ili
Novčana naknada za zemljišnu parcelu po zamjenskoj vrijednosti  
	Prijenos prava vlasništva putem sporazuma ili putem eksproprijacije u skladu sa Zakonom o eksproprijaciji
Obezbjeđivanje zamjenske vrijednosti u skladu sa EBRD Politikom

	
	
	Vlasnici sa djelimično pogođenim zemljišnim parcelama:

Naknada za gubitak zemljišne parcele i druge imovine u pogođenom dijelu 

+

Pravo da zatraži eksproprijaciju preostalog dijela nekretnine i odgovarajuća naknada 
	Prema Zakonu o eksproprijaciji, na zahtjev vlasnika eksproprisat će se i preostali dio nekretnine ako se pri eksproprijaciji jednog dijela nekretnine utvrdi da vlasnik nema privrednog interesa da koristi preostali dio, odnosno ako je usljed toga na preostalom dijelu onemogućena ili bitno pogoršana njegova dotadašnja egzistencija ili mu je onemogućeno normalno korištenje preostalog dijela. Takvi vlasnici moraju biti obaviješteni da imaju ovo pravo od strane službenog lica koje vodi postupak eksproprijacije

	Gubitak (poljoprivredne) parcele 

1. Zajmoprimci 

i
2. Osobe pogođene Projektom bez formalnih vlasničkih prava
	EBRD Politika
	1. Zemljište ekvivalentno parceli pod zajmom tokom preostalog perioda zajma ili naknada za preostali period zajma plus naknada za sva poboljšanja na zemljištu (kao što su navodnjavanje ili objekti). Naknada se pruža po zamjenskoj vrijednosti
2 – Osobe bez formalnog prava vlasništva nad zemljištem koje su bile u posjedu zemljišta u vrijeme Referentnog datuma nemaju pravo na naknadu za zemljište, ali imaju pravo na naknadu za sve objekte ili drugu imovinu na zemljištu
	Obezbjeđivanje naknade u skladu sa EBRD Politikom

	Ustanovljenje služnosti u korist korisnika eksproprijacije
	Zakon o eksproprijaciji FBiH


	Naknada za umanjenu tržišnu vrijednost nekretnine 

+ 

Naknada za nastalu štetu na nekretnini
	Naknada za ustanovljenje služnosti regulisana je članom 56 Zakona o eksproprijaciji FBiH

	Gubitak jednogodišnjih kultura (vlasnik zemljišta ili zajmoprimac)
	Zakon o eksproprijaciji FBiH


	Vlasnici zemljišta:

Pravo na ubiranje plodova

ili (ako ubiranje nije moguće)

novčana naknada za plodove po zamjenskoj vrijednosti  
	Novčana naknada za kulture je moguća samo ako vlasnik do stupanja u posjed korisnika eksproprijacije nije bio u mogućnosti sabrati usjeve, u skladu sa Zakonom o eksproprijaciji FBiH  (član 55)
Ukoliko to nije moguće (npr. plodovi još nisu sazreli), vlasnik zemljišta/zajmoprimac ima pravo na novčanu naknadu 


	
	
	Zajmoprimci:

Pravo na ubiranje plodova

ili (ako ubiranje nije moguće)

novčana naknada za plodove ekvivalentna tržišnoj vrijednosti bruto žetve za jednogodišnju proizvodnju ili za preostali period zajma, kojigod iznos je veći 
	

	Gubitak višegodišnjih kultura (vlasnik zemljišta ili zajmoprimac)
	Zakon o eksproprijaciji FBiH


	Pravo na ubiranje voća, povrća itd

+

Novčana naknada za višegodišnje biljke i stabla po zamjenskoj vrijednosti
	Naknada mora obuhvatiti sva stabla i višegodišnje biljke, a vještak određuje njihovu vrijednost u zavisnosti od starosti stabla, vrste, prinosa i sl.  (član 50 Zakona o eksproprijaciji FBiH)
Ako vlasnik ne može ubrati plodove, ima pravo na novčanu naknadu za očekivane plodove, u skladu sa Zakonom o eksproprijaciji FBiH

	Gubitak poslovnih prihoda (formalni ili neformalni biznisi)
	Zakon o eksproprijaciji FBiH

EBRD Politika
	Naknada za gubitak dobiti nastalog kao posljedica projektnih aktivnosti do potpune ponovne uspostave poslovnih aktivnosti, a koji će se ocjenjivati od slučaja do slučaja (na osnovu računovodstvenih izvještaja i druge primjenjive dokumentacije)

+

 Naknada za sve prelazne troškove (npr. troškovi prebacivanja i ponovne uspostave postrojenja, mašinerije i druge opreme)
	Obezbjeđivanje naknade formalnim privrednim subjektima u skladu sa članom 54 Zakona o eksproprijaciji i obezbjeđivanje naknade neformalnim privrednim subjektima u skladu sa EBRD Politikom

	Privremeno zauzimanje zemljišta i gubici
	Zakon o eksproprijaciji FBiH

EBRD Politika
	Vraćanje pogođenog zemljišta i infrastrukture u prvobitno stanje
+

Novčana naknada za privremeno zauzimanje zemljišta u visini zakupnine koja se postiže na tržištu
+

Novčana naknada za oštećenu imovinu (npr. objekte, drveće)

+

Naknada po tržišnoj vrijednosti za gubitak neto prihoda od kultura koje se ne mogu posaditi tokom privremenog zauzimanja zemljišta (npr. naknada za izgubljenu žetvu po prosječnom prinosu po hektaru)
	Naknada za privremeno zauzimanje zemljišta i eventualnu nastalu štetu će se obezbijediti u skladu sa članom 57 Zakona o eksproprijaciji
Naknada za štetu tokom perioda privremenog zauzimanja zemljišta će se pružati po zamjenskoj vrijednosti troškova materijala i rada bez umanjenja za amortizaciju ili popravljive materijale.


4.3 Objavljivanje informacija i javne konsultacije 
Jedinica za implementaciju Projekta (koja će se sastojati od predstavnika Općine i Preduzeća),  zajedno sa predstavnicima Općinske službe za geodetske i imovinsko-pravne poslove (odgovorna za eksproprijaciju), su odgovorni za komuniciranje sa zajednicama i konsultacije sa stanovništvom pogođenim Projektom, kao i predstavnicima Ureda MZ. 

Direktno pogođena domaćinstva i privredni subjekti će individualno biti posjećeni i informisani o utjecajima Projekta na njihovim parcelama, posebno o preciznoj trasi cjevovoda u odnosu na svaku parcelu.

Nadalje, Općina i Preduzeće će sprovesti javne konsultacije i objaviti informacije od značaja za Projekt. Sve zainteresirane interesne grupe će biti blagovremeno obaviještene o opsegu Projekta i kontaktima putem kojih mogu dobiti dodatne informacije, kao i dostupnosti dokumentacije, putem internet stranica Općine i Preduzeća. Uz to, ova vrsta informacija bit će obezbijeđena i putem Letka s informacijama o Projektu, koji će se dostaviti direktno na adrese pogođenog stanovništva i organizacija. Općina i Preduzeće će obezbijediti i štampane primjerke spomenute dokumentacije koja će biti dostupna i u prostorijama istih. 

Jedinica za implementaciju Projekta će olakšati pristup informacijama ugroženim grupama na odgovarajući način za svaku osobu/porodicu prema njihovim specifičnim potrebama i/ili situaciji, uz podršku Općinske službe za društvene djelatnosti. Indikativna lista aktivnosti uključuje: individualne sastanke u svrhu informisanja o kriterijima za prava na naknadu i naknadama, pomoć u procesu isplate (tj. osigurati da ranjive kategorije razumiju dokumente o naknadi i proces isplate), pomoć u periodu nakon isplate kako bi se osigurao novac od naknade i smanjili rizici zloupotrebe i krađe.

Općina i Preduzeće će zakazivati i održavati sastanke s predstavnicima različitih interesnih grupa, kako slijedi:

· javni konsultativni sastanci će se održavati svakih 6 mjeseci tokom pripreme i implementacije Projekta. Najmanje jedan konsultativni sastanak će se održati prije početka Projekta. Tokom spomenutih sastanaka, učesnici mogu iznijeti svoje stavove i primjedbe u vezi s Projektom, te sugerisati prijedlog rješenja vezanih za iznesene primjedbe ili identificirane probleme, koji će se dokumentovati i uključiti u odgovarajući način u Izvještajima o implementaciji i/ili Izvještajima o monitoringu. 

· Konsultativni sastanci po mjesnim zajednicama imaju za cilj uključiti pojedince, domaćinstva i privredne subjekte koji su pogođeni aktivnostima izgradnje u proces konsultacija, te će se organizovati po potrebi u Mjesnim zajednicama. 
· Pojedinačni konsultativni sastanci imaju za cilj uključiti pojedinačne interesne grupe u vezi s pojedinačnim pitanjima, po potrebi. Ovu vrstu sastanaka mogu inicirati Općina ili Preduzeće, ili bilo  koja identificirana interesna grupa. 

· Javne rasprave će se održavati u skladu sa zahtjevima lokalne legislative u svrhu konsultiranja javnosti o sadržaju (moguće) Procjene utjecaja na okoliš i drugih dokumenata kako opisanih prethodno u ovom dokumentu.   

Raspored i mjesto održavanja javnih konsultativnih sastanaka će utvrditi Jedinica za implementaciju Projekta nakon što se odredi datum početka Projekta. Sve interesne grupe će biti informisane o tačnom datumu, vremenu i mjestu održavanja takvih sastanaka, najmanje 7 dana unaprijed, putem objave na internet stranici i oglasnoj ploči Općine i Preduzeća, kao i u dnevnoj štampi/radio stanicama po potrebi. 

4.4 Vremenski raspored i troškovi eksproprijacije
Aktivnosti vezane za eksproprijaciju još nisu započete. Očekuje se da će spomenute aktivnosti biti započete u januaru 2015., te finalizirati u roku od 4 do 6 mjeseci.

Troškovi procesa eksproprijacije će se finansirati iz općinskog budžeta. Budžet će se pripremiti nakon pripreme Elaborata eksproprijacije. 
5 Mehanizam za pritužbe

Jedinica za implementaciju Projekta će uspostaviti registar pritužbi. Stanovništvo pogođeno Projektom će moći ulagati svoje pritužbe direktno ovoj Jedinici ili izvođaču radova (primjerak obrasca za žalbe se nalazi u Prilogu 2 ovog dokumenta). Sve pritužbe će biti zabilježene u evidenciji i dodijelit će im se broj, te će biti potvrđene u roku od 7 dana. 

Svaka pritužba će se unijeti u evidenciju, sa sljedećim podacima:

· Opis pritužbe,

· Datum prijema potvrde koja se izdaje podnositelju pritužbe, 

· Opis poduzetih radnji (istražne radnje, korektivne mjere), i

· Datum rješenja po pritužbi i dostavljanja odgovora podnositelju pritužbe. 

Jedinica za implementaciju Projekta (ili izvođač radova) će nastojati, svim razumnim sredstvima, riješiti problem na koji se pritužba odnosi. Ukoliko Jedinica za implementaciju Projekta ne bude u mogućnosti riješiti problem korektivnom aktivnošću koja je poduzeta odmah po prijemu pritužbe, ista će identificirati dugoročne mjere korektivnih aktivnosti. Podnositelj pritužbe će biti informiran o predloženim korektivnim mjerama i narednim aktivnostima u roku od 25 dana od dana prijema pritužbe.

Ukoliko Jedinica za implementaciju Projekta nije u mogućnosti riješiti određeni problem naznačen putem obrasca za pritužbe ili ako nije potrebno poduzeti korektivnu aktivnost, ista će dati detaljno objašnjenje/opravdanje o razlogu zbog kojeg problem nije riješen. Odgovor na pritužbu će uključiti i objašnjenje na koji bi način osoba ili organizacija koja je podnijela žalbu mogla da nastavi sa žalbenim postupkom, ukoliko ne budu zadovoljna rezultatima odgovora.

Ukoliko osoba koja je podnijela pritužbu nije zadovoljna provedenim korektivnim mjerama i/ili obrazloženjem zašto korektivne mjere nisu potrebne, pritužba će biti upućena Nezavisnoj komisiji za pritužbe, koja će se sastojati od:

· jednog predstavnika Općine (različit od osobe koja je direktno uključena u rješavanje pritužbi opisano u prethodnim koracima),

· jednog predstavnika Preduzeća (različit od osobe koja je direktno uključena u rješavanje pritužbi opisano u prethodnim koracima), 

· predstavnika relevantnog ureda MZ (u MZ gdje se nalazi imovina podnositelja pritužbe). 

Komisija će ponovo ocijeniti ranije provedene korektivne mjere i/ili obrazloženje zašto nikakve mjere nisu potrebne, te razmotriti alternative u odgovaranju na pritužbu na zadovoljavajući način.

Postupak Nezavisne komisije za pritužbe za razmatranje pritužbi će biti sadržan na detaljan način u Planovima za oduzimanje zemljišta i ponovnu uspostavu izvora izdržavanja.

Podnositelji pritužbi imaju pravo koristiti se drugim pravnim sredstvima u bilo kojem momentu, a u skladu sa domaćim pravnim okvirom.   

Kontakt informacije za Projekt:

Kontakt osoba: Aziz Hodžić
Voditelj Jedinice za implementaciju Projekta

Općina Gradačac

T: +387 35 369 750

F: +387 35 369 751

E-mail: gradacac.piu@gmail.com
6 Uloge i odgovornosti
Odgovornosti za izvšenje zahtjeva ovog Okvira će biti podijeljene između Općine, Preduzeća i izvođača radova, prema sljedećoj tabeli:

Tabela 2: Organizacione odgovornosti i uloge
	Zadatak
	Odgovorna strana

	Objavljivanje informacija svim osobama pogođenim Projektom
	Jedinica za implementaciju Projekta

	Priprema detaljnih Planova za oduzimanje zemljišta i ponovnu uspostavu izvora izdržavanja
	Jedinica za implementaciju Projekta

	Direktna komunikacija sa i posjete vlasnicima i korisnicima 
	Općina (Općinska služba za geodetske i imovinsko-pravne poslove) i Preduzeće

	Pregovori i eksproprijacija, prije početka radova
	Općina (Općinska služba za geodetske i imovinsko-pravne poslove) i Preduzeće

	Pomoć ranjivim grupama
	Općina (Općinska služba za društvene djelatnosti) 

	Isplata / obezbjeđivanje naknada
	Općina

	Upravljanje pritužbama
	Jedinica za implementaciju Projekta

	Monitoring i izvještavanje o eksproprijaciji provedenoj prije početka radova 
	Jedinica za implementaciju Projekta

	Monitoring i izvještavanje o oduzimanju zemljišta i/ili privremenom zauzimanju zemljišta nakon početka radova 
	Izvođač radova


7 Monitoring i izvještavanje

Jedinica za implementaciju Projekta će vršiti monitoring i održavati bazu podataka u vezi s eksproprijacijom sa porodicama/biznisima čija je imovina pogođena (uključujući neformalne vlasnike). Informacije/podaci će se ažurirati periodično kako bi se pratio progres ovih porodica i poslovnih djelatnosti.
Prikupljene informacije će se obrađivati i o njima će se izvještavati u Izvještajima o monitoringu koje priprema Jedinica za implementaciju Projekta, a koji će se objavljivati na internet stranici Općine i Preduzeća, bez objavljivanja bilo kakvih ličnih i povjerljivih informacija o pojedincima.

Rezultati postupka eksproprijacije će biti dio Izvještaja o monitoringu sa sljedećim informacijama: 

· Ukupni troškovi eksproprijacije i naknada 

· Broj osoba pogođenih Projektom po kategorijama
· Broj pogođenih ranjivih domaćinstava/osoba, vrsta ranjivosti i vrsta pružene pomoći 

· Broj ljudi koji su dobili naknadu u novcu u datom periodu s distribucijom po vrstama naknade i klasama iznosa 

· Broj pojedinačnih sporazuma o naknadi zaključenih u datom periodu 

· Broj biznisa koji su dobili naknadu u novcu u datom periodu i ponovna uspostava njihovih prihoda 
Broj i vrsta pritužbi u vezi s preseljenjem (uloženih i riješenih i koliko je trebalo vremena za rješavanje istih)

Prilog 1. Dijagram toka za obradu pritužbi


Prilog 2. Obrazac za pritužbe
	Referentni broj:
	

	Puno ime i prezime:
	

	Kontakt informacije

Molimo da naznačite kako želite da Vas kontaktiramo (poštom, telefonom, e-mailom)
	· Poštom:  molimo da napišete poštansku adresu:
· __________________________________________________________________________________________________________________________________________________________________________
· Telefonom: _______________________________________________

· E-mailom

	Željeni jezik komuniciranja
	· Bosanski / hrvatski / srpski

· Engleski (ukoliko je moguće)

	
	

	Opis incidenta ili pritužbe
	Šta se desilo?  Gdje se desilo?  Kome se desilo?  Na koji način se problem manifestira?

	

	Datum incidenta / pritužbe
	

	
	· Incident se desio jednom (datum ___________)

· Desilo se više puta (koliko puta? _____)
· Kontinuirano se dešava (problemi su u toku)

	
	

	Šta predlažete kao rješenje na ukazani problem?
	

	


Signature:      _______________________________

Date:              _______________________________  

Molimo da ovaj obrazac dostavite na sljedeću adresu:
JEDINICA ZA IMPLEMENTACIJU PROJEKTA – PROJEKT VODOSNABDIJEVANJA OPĆINE GRADAČAC 

Aziz Hodžić, Voditelj Jedinice za implementaciju Projekta

Općina Gradačac

Adresa: Huseina Kapetana Gradaščevića 54

76250 Gradačac

T: +387 35 369 750

F: +387 35 369 751

E-mail: gradacac.piu@gmail.com
Datum zabilježen u evidenciji pritužbi





Primljena pritužba


(usmeno ili pismeno)





Prijem svih žalbi u roku od 7 dana





DA





NE





Odmah poduzeta radnja za rješavanje žalbe





Informisati žalbenika o korektivnoj radnji





Identificirati potrebnu dugoročnu korektivnu radnju





Obavijestiti žalbenika o predloženoj korektivnoj aktivnosti ili pojasniti zbog čega aktivnost nije potrebna, u roku od 25 dana





Sprovesti korektivnu radnju i pratiti sprovedbu iste 








Datum ubilježiti u evidenciju





Žalbenik je zadovoljan korektivnom radnjom ili objašnjenjem zbog čega aktivnost nije potrebna





Zabilježiti datum. Zatvoriti slučaj.





Dostaviti žalbu Komisiji za žalbe





DA





NE





Komisija ponovo procjenjuje prethodnu odluku i određuje dugoročnu korektivnu radnju





Informisati žalbenika o predloženoj korektivnoj radnji ili objasniti zbog čega radnja nije potrebna, u roku od 25 dana





Sprovesti korektivnu radnju i pratiti sprovođenje korektivne radnje





Informisati žalbenika o korektivnoj radnji








Datum ubilježiti u evidenciju





Zabilježiti datum. Zatvoriti slučaj.





DA





Ponovo dostaviti žalbu Komisiji za žalbe





NE





Rješavanje putem drugih pravnih sredstava








� Puni tekst Politike ja dostupan na b/h/s jezicima na: http://www.ebrd.com/downloads/about/sustainability/espbos.pdf 


� Prema Zakonu o eksproprijaciji FBiH, nepotpuna eksproprijacija podrazumijeva ustanovljenje služnosti na zemljištu i zakup na zemljištu na određeno vrijeme.


� Prema Zakonu o eksproprijaciji FBiH, potpunom eksproprijacijom nekretnina postaje vlasništvo korisnika eksproprijacije, a prestaju prava vlasništva ranijeg vlasnika i druga prava na toj nekretnini.  


� U ovoj fazi, budući da aktivnosti eksproprijacije još  nisu započete, pitanja vlasništva nad zemljištem nisu poznata, te će detaljnije informacije o tačnoj trasi cjevovoda i informacije o vlasništvu biti dostupne u narednim fazama Projekta. 





� Zamjenska vrijednost obuhvata tržišnu vrijednost nekretnine i sve pravne troškove vezane za kupovinu druge nekretnine, kao što su porezi i takse u postupku kupoprodaje, troškovi registracije u zemljišnim knjigama i sl.  

